
Ed. 371. Nefndarálit
um frv. til laga um loftskeytastöðvar á íslenzkum skipum.

Frá meiri hl. sjávarútvegsnefndar.

Nefndin gat ekki orðið sammála um afgreiðslu þessa frv. Minni hlutinn 
(JAJ) heldur fast við þá skoðun sina, að lalstöðvar séu fuilnægjandi öryggis- 
tæki á skipum, er sigla landa á milli.

Meiri hlutinn er óbreyttrar skoðunar um það, að loftskeytastöðvar hafi tví- 
mælalaust miklu fullkoinnari skilyrði til þess að koma sjófarendum til lijálpar, 
þegar mest á reynir, heldur en talstöðvar, og þá sérstaklega á þeim skipum, er 
um úthöfin sigla. Að þessu eru færð skýr rök í greinargerð frv.

Andstaða minni hlutans gegn þessu frv. mun meðal annars byggjast á kostn- 
aðarhliðinni. Fullkomin loftskeytastöð samkv. frv. mun kosta uppsett um 5— 
5y2 þús. krónur. Arlegt viðhald 100— 150 kr. Annar rekstrarkostnaður er eink- 
um fólginn í því, hvort sérstakur loftskeytamaður annast gæzlu stöðvarinnar, 
er mundi kosta allt að 5000 kr., eða ef einhverjum yfirmanni skipsins yrði falin 
slík gæzla sem aukastarf, sem er levfilegt eftir gildandi lögum á flutningaskip- 
um og tíðkast á minni flutningaskipum ýmsra nágrannaþjóða okkar. Fyrir slíkt 
aukastarf er meðal Norðmanna greitt 50 kr. á mánuði. Á þennan hátt yrði allur 
rekstrarkostnaður loftskeytastöðvar árlega innan við 1 þús. krónur. Slík upp- 
hæð getur á engan hátt verið þess valdandi, að skip hafi ekki um borð jafn- 
þýðingarmikið öryggistæki og loftskeytastöð er. Það skal að vísu viðurkennt, að 
stöðvarþjónustan sem aukastarf yfirmanns veitir ekki jafnmikið öryggi og 
reglubundin þjónusta loftskeytamanns. En vegna liins umtalaða kostnaðar, er 
fyrri leiðin mun ódýrari og til mikilla bóta og aukins örvggis, og því ekki frá- 
leitt að farin yrði.

Vegna þeirrar andstöðu, er mál þetta mætti á síðasta þingi og mætir enn 
hjá minni hluta nefndarinnar, hefir meiri hlutinn ekki liraðað málinu að þessu 
sinni, en væntir, að það geti náð fram að ganga á þinginu næst er það kemur 
saman.

1 annari grein frv. hefir slæðzt inn meinleg prentvilla, sem nauðsynlegt er 
að leiðrétta.

Meiri hlutinn leggur þvi til, að frv. verði samþ. með þessari

BREYTINGU:

Við 2. gr. í stað orðsins „volt“ komi: vatt.

Alþingi, 3. apríl 1935.

